
Shrikrishna Bhajana Ashtakam

શ્રીકૃષ્ણભજનાષ્ટકમ્

કંસદલનમુક્તિમિલનભુક્તિભવનકાશિતં
દુષ્ટશકટરાહુકપટકાલિયશઠશાસિતમ્  ।

દાનવમધુકૈટભમુરદારુણવકનાશિતં
કૃષ્ણચરણપઙ્કજસુખદીપ્તભજનભાસિતમ્॥ ૧॥

બ્રહ્મકિરણમુગ્ધવદનમઙ્ગલમયવીક્ષણં
સાન્દ્રલલિતકુઞ્જનિકટકેલિતરલકારણમ્ ।

ધર્મવિનતકર્મનિરતભોગનિકરધારિતં
કૃષ્ણચરણપઙ્કજસુખદીપ્તભજનભાસિતમ્॥ ૨॥

પૂર્ણપુરુષયોગજનકભોગસકલધારકં
દુસ્તરભવપારકપટુનાવિકહરિનામકમ્ ।

દુર્જનમુખમર્દનગુણવર્દ્ધનદરદારિતં
કૃષ્ણચરણપઙ્કજસુખદીપ્તભજનભાસિતમ્॥ ૩॥

વૈભવસુખસાગરતટશુદ્ધસલિલશીતલં
સ્મિતરુચિરફુલ્લકમલવેણુનિનદકોમલમ્ ।

મન્દમલયચન્દનમુખનન્દિતશુભવન્દિતં
કૃષ્ણચરણપઙ્કજસુખદીપ્તભજનભાસિતમ્॥ ૪॥

શાન્તસરલભક્તવિધુરમાધવમધુસૂદનં
દેવમદનમોહન-અપવર્ગવિભવધારિણમ્ ।

ગોપયુવતિવલ્લભચિરસુન્દરતરલાયિતં
કૃષ્ણચરણપઙ્કજસુખદીપ્તભજનભાસિતમ્॥ ૫॥

વલ્લવલલનાસુખમુખચુમ્બનરતિવિહ્વલં
ચારુહસનપીતવસનમોહનશશિમણ્ડલમ્ ।

વન્યકુસુમનમ્રસુષમસજ્જિતદમધારિતં
કૃષ્ણચરણપઙ્કજસુખદીપ્તભજનભાસિતમ્॥ ૬॥

પ્રેમખચિતકુઞ્જસદનકેલિકુતુકનર્તનં
યામુનતટમણ્ડલનટપાટવજલખેલનમ્ ।

લુબ્ધલલિતરાસકલિતકુઙ્કુમમૃદુવાસિતં
કૃષ્ણચરણપઙ્કજસુખદીપ્તભજનભાસિતમ્॥ ૭॥

પ્રેમકરુણમૂર્તિતરુણપૂર્તિસકલકારકં   
ભક્તનયનચિત્રિતનવનાટકનટનાયકમ્ ।

દારુપુરુષનેત્રવલયસર્વભુવનભૂષિતં
કૃષ્ણચરણપઙ્કજસુખદીપ્તભજનભાસિતમ્॥ ૮॥

ઇતિ નન્દપ્રદીપ્તકુમારવિરચિતં શ્રીકૃષ્ણભજનાષ્ટકં સમ્પૂર્ણમ્ ।

